
[᭒᭘ 28B]

᭒᭘

ᬓ᭄ᬢᬶᬢ᭄ᬬᬗᬾ᭞ᬯᬦ᭄ᬢᬄᬢᬶᬢ᭄ᬬᬂᬲᬳᬶᬭᬶᬂᬓᬾᬯᬦ᭄ᬢᭂᬦ᭄᭞ᬤ᭄ᬬᬲ᭄ᬢᬸᬢᬶᬢ᭄ᬬᬂᬓᬧᬤ᭄ᬫᬂᬦᬾᬫᬗ᭄ᬓᬶᬦ᭄᭞ᬢᬶᬢ᭄ᬬᬂᬢ᭠ᬦ᭄ᬧᬜ᭄ᬚᬂᬳᬢᬸᬃᬭᬶᬂᬧᬮᬸᬗ᭄ᬕᬸᬄᬘᭀᬓᭀᬃᬳᬶᬤᬾᬯ᭞ᬚᬢᬶᬲᬓᬶᬂᬫᬦᬄᬢᬶᬢ᭄ᬬᬗᬾᬪᬓ᭄ᬢᬶᬗᬶᬭᬶᬂᬧᬓᬬᬸᬦᬦ᭄᭞ᬳᬶᬗ᭄ᬕᬶᬄᬬ᭠

ᬦ᭄ᬲᬫ᭄ᬧᬸᬦ᭄ᬲᬗ᭄ᬓᬦᬶᬂᬢᬶᬢ᭄ᬬᬂᬮᬶᬜᭀᬓ᭄ᬗᬶᬭᬶᬂᬧᬓᬬᬸᬦᬦ᭄᭞ᬫᬗ᭄ᬤᬵᬢᬸᬭᬸᬦᬦ᭄ᬢᬶᬢ᭄ᬬᬗᬾᬢᬦ᭄ᬤᬤᭀᬲ᭄ᬚᬮ᭄ᬫᬫ᭄ᬯᬄ᭞ᬢᬦᬫᬗ᭄ᬕᬸᬄᬫᬗ᭄ᬕᬸᬄᬭᬳᬬᬸ᭟ᬦᬗ᭄ᬳᬶᬂᬫᬓᬩ᭄ᬯᬢ᭄ᬫᬦᬄᬢᬶᬢ᭄ᬬᬗᬾ᭞ᬲᬫ᭄ᬧᬸᬦ᭄ᬮᬶᬦ᭄ᬢᬂᬮᬶᬦ᭄ᬢᬂᬜᬭᬢᬂᬧᬶᬲᬦ᭄᭞ᬢᬍᬃᬫ

ᬯᬲ᭄ᬢᬸᬢᬦ᭄ᬧᬺᬲᬶᬤ᭄ᬥ᭞ᬳᬦ᭄ᬢᬸᬓ᭄ᬭᬵᬓ᭄ᬱᬲᬧᬸᬦᬶᬓᬤᬳᬢ᭄ᬰᬓ᭄ᬢᬶ᭞ᬓᬧᬶᬂᬓᬮᬶᬄᬳᬯᬓ᭄ᬳᬶᬧᬸᬦᬾᬳᬕᭂᬂᬧᬶᬲᬦ᭄ᬳᬮᬸᬳᬸᬃ᭞ᬧᬸᬦᬶᬓᬳᬯᬶᬦᬦ᭄ᬢᬶᬢ᭄ᬬᬂᬫ᭄ᬮᬳᬶᬩ᭄᭞ᬚᬦ᭄ᬢᭀᬲ᭄ᬢᬶᬕᬂᬭᬳᬶᬦᬲᬸᬯᬾᬦ᭄ᬢᬶᬢ᭄ᬬᬗᬾᬧᬮᬶᬂᬢᬦ᭄ᬳᬫᬗ᭄ᬕᬶᬄᬫᬃ᭠

ᬕ᭄ᬕᬶ᭟ᬫᬭᬳᬓᬾᬢᭀᬳᬢᬸᬃᬳᬸᬢᬸᬲᬦᬾ᭞ᬗᬢᬸᬭᬂᬳᬶᬭᬵᬓ᭄ᬱᬲᬰᬓ᭄ᬢᬶᬩ᭄ᬯᬶᬦ᭄ᬢᭂᬕᬸᬄ᭞ᬳᬤᭂᬕ᭄ᬜᬦᬾᬕ᭄ᬥᬾᬩᬗ᭄ᬲᬸᬄ᭞ᬧᬶᬂᬓᬸᬤᬓᬸᬤᬢ᭄ᬩᭂᬓᬶᬦᬫᬲᬶᬢ᭄ᬯᬭᬫᬢᬢᬸᬳᬦᬂᬳᬓᬶᬓᬶᬢ᭄᭞ᬮᬳᬸᬢ᭄ᬳᬦᬓᬾᬳᬕᬸᬂᬗᬦ᭄ᬤᬶᬓ᭟ᬬᬾᬄᬓᬮᬶᬗ

[᭒᭙ 29A]

᭒᭙

ᬦᬾᬳᬶᬭᬵᬓ᭄ᬱᬲᬮ᭄ᬯᬢᭀᬢᭀᬦᬦ᭄ᬦᬕᬶᬄᬯᬦᬾᬦ᭄ᬜ᭄ᬯᬂᬳᬶᬤᬸᬃᬫ᭞ᬬᬦ᭄ᬢᭂᬭᬫᬲᬫ᭄ᬧᬾᬮ᭄ᬲᬫ᭄ᬧᬾᬮ᭄ᬢᬸ᭠ᬮᬂᬦᬾ᭞ᬤᭀᬂᬚᬓᬳᬶᬢᬸᬭᬸᬦᬦ᭄ᬧ᭄ᬭᬭᬢᬸᬦᬾᬤᬶᬯᬦᭀᬓ᭄ᬮᬶᬂ᭟ᬤᬤ᭄ᬬᬦ᭄ᬜᬓᬯᬸᬮᬦᬾᬫᬓᭂᬚᬂᬲ᭄ᬭᬩ᭄ᬩᬗᬸᬦ᭄ᬳᬸᬮᬶᬧᬦᬗ᭄ᬓᬶ

ᬮᬦ᭄᭞ᬗᬳᬢ᭄ᬧᭂᬲᬦ᭄ᬮᬓᬃᬜ᭄ᬬᬢᬶᬦ᭄ᬳᬶᬭᬵᬓ᭄ᬱᬲᬮ᭄ᬯᬢᭀᬢᭀᬦᬦ᭄᭟ᬓᬦ᭄ᬤᬸᬕᬶᬩᬸᬭᭀᬦᬾᬫᬓᭂᬚᬂ᭠ᬓᬸᬢᬗᬤᬶᬢᬸ᭞ᬫᬫᬃᬕ᭄ᬕᬶᬗᬶᬭᬶᬂᬓᬫᬾᬭᬗᬦ᭄ᬓᬬᬸᬦ᭄ᬳᬶᬤᬦᬾ᭞ᬫᬲᬸᬲᬸᬧᬦ᭄ᬓᬢ᭄ᬗᬄᬳᬮᬲᬾ᭞ᬗ᭄ᬭᬸᬭᬸᬄᬳᬶᬤᬸᬃᬫᬧ᭄ᬮᬳᬶᬩᬂᬭᬵᬓ᭄ᬱ

ᬲᬮ᭄ᬯ᭟ᬓᬯᬸᬮᬦᬾᬭᬸᬫᬲᬢ᭄ᬫᬓᭂᬚᬂᬢᬦ᭄ᬧᬲᬜ᭄ᬚᬢ᭞ᬲᬚᬣᬶᬦᬶᬂᬧᬶᬭᬦ᭄ᬢᬶᬦᬶᬂᬳᬦᬓᬾᬫᬩᬸᬭᬸ᭟ᬚᭂᬢ᭄ᬓᬾᬢᭀᬓᬯᬸᬮᬦᬾᬢᬸᬲᬶᬂᬩᬶᬲᬢᬓᬸᬢ᭄ᬫ᭄ᬯᬄᬚᭂᬚᭂᬄ᭞ᬮᬫᬸᬦ᭄ᬳᬧᬭᬵᬓ᭄ᬱᬲᬭᬲᬕ᭄ᬥᬾᬦᬦ᭄ᬢᭂᬓᬾᬦ᭄ᬢᭀᬢᭀᬦᬦ᭄᭞ᬓ᭠

ᬯᬸᬮᬦᬾᬫᬓᭂᬚᬂᬦᬸᬦᬲ᭄ᬜᬸᬘᬸᬓ᭄᭞ᬢᬸᬲᬶᬂᬮᬓᬃᬕᬶᬗ᭄ᬲᬶᬃᬳᬸᬮᬶᬧᬢᭀᬗᭀᬲᬦ᭄᭟ᬲᬧᬮᬳᬦ᭄ᬗᬢᬸᬭᬂᬪ᭠ᬓ᭄ᬢᬶᬭᬶᬂᬳᬶᬤᬳᬦᬓᬾᬳᬕᬸᬂ᭚᭜᭚ᬢᬜ᭄ᬘᬭᬶᬢᬦᬦ᭄ᬧᬫᬃᬕ᭄ᬕᬶᬦ᭄ᬳᬶᬤᬳᬦᬓᬾᬳᬕᬸᬂᬲᬳᬓᬯᬸᬮᬦᬾᬲᬫᬶ᭞ᬓᭀᬘᬧ᭄ᬳᬶ

